
Atuartunut nukarlernut


PULAARNERMI ATORTUSSAT PILLUGIT
Atortussat saaffiginnittarfimmi tunniunneqassapput. Aamma nammineq anillatsinneqarsinnaapput atuartullu pulaannginneranni piareersartillugit: pulaarnermi atortussat

Pulaarnermi atortussat tassaapput 
saqqummersitsinerup sannaata qulaanit isigalugu titartarneqarnera
atuartunut paasissutissiaq ataaseq atuartullu akissutaannut immersuiffissaq ataaseq
atuakkamut tassunnga sammisami inissinneqarsimasunut quppernernut innersuussutit. (Kangerlummi sermilimmi uuma.....)
ATUARTITSISSUTIT PIGINNAASAQARFIILLU

Pinngortitalerineq, itisiliinermik sungiusarneq pingaartinnerullugu kiisalu allattariarsorluni oqalullunilu attaveqatigiinneq.
ILINNIARNERMI ANGUNIAGASSAT
atuartut Ilulissat Kangiani uumasorpassuaqarneranut tunngaviusunik ilisimasaqalissapput – uumasut tamaani uumasut pillugit – aalisakkat uumasullu akornanni sunniivigeqatigiinneq pillugu.
uumasut ataasiakkaat sunik nerisaqarnerannik immikkut ilisimasaqalissapput. (imaani inuussutissat uiguleriikkuutaat)
Ilulissat Kangiani inuunermut upernaakkut naggorissisarnerata qanoq pingaaruteqartigineranik ilisimasaqalissapput. 
ILITSERSUUT 
Atuartut minutsini aalajangersimasuni isumaqatigiissutigineqarsimasuni saqqummersitsineq misissorlugu aallartissapput. Misissuereerpata sulisut innersuussinerat naapertorlugu naapiffissami katersussavatit.
Saqqummersitsinerup sannaata qulaanit isigalugu titartarneqarnera eqqartussavarsi tassanilu normu 3 ujassavaat – tassa sikumerngit Kangerlummi sermilimmi uumarsorpassualimmik takutitsisut.
Atuartut peqatigalugit pappiaqqat tamaasa eqqartussavasi, taamaalillutik suliassap suuneranik nalorneqqunagit. Allaaserisap oqaasertai atuartunut suli nammineq atuarsinnaanngitsunut atuassavatit.
Pappiaqqap paasissutissap saavani naatsumik nassuiaatitaqarpoq. Pappiaqqallu tunuani sikuminernut arfiniliusunut ataasiakkaanut apeqqutit marluk allassimapput. Assit ataasiakkaat nalaanni nigaliaqarpoq tungujortumik ataatsimik naqinnertalimmik.
Naqinnerit taakku atuartut katitissavaat, taamaalillunilu oqaaseq akuerineqaatissaq pilersillugu. (natseq, takuuk atuakkami qupperneq 13)
Akissutinut immersuiffissami atuartut akissutiminnut atatillugu allattuiffissaqarput imaluunniit titartaaffissaqarlutik. 
Digitalimik sulinissaq orniginartinneqarpat Kangiata Illorsuata ilikkagassanut isaaffia atorneqarsinnaavoq: pulaarnermi atortussat.

Maannakkut atuartut normumut 3-mut ingerlassapput. Apeqqutit akissutissaannik suliaqalersinnagit sikumerngit misissoqqissaarnissaannik ilitsersuutissavatit. Tupigusuutigisaminnik apeqquteqarnissaannik kajumissaassavatit. Atuartut marlukkaarlugit imaluunniit eqimattannguakkuutaarlugit agguarnissaat iluaqutaasinnaavoq.

Pulaarnerup nalaani/kingorna sikumerngit pillugit suliaqarnermi siunnersuutit

UPERNAAKKUT NAGGORISSISARNERA	q. 8-15
Sikuminermi upernaakkut naggorissisarnera qanoq ingerlasarnersoq titartaganngorlugu takutinneqarpoq. Tamanna pillugu atuakkami annertunerusumik atuarsinnaavat.

Atuartut makku pillugit oqaloqatigissavatit:
sermip iigartarfiata qaninnersaani uumasut amerlanerpaat immap naqqanit nillikartinneqartarput. Tassani uumasut suut eqqarsaatigineqarpat?
upernaakkut naggorissisarneranik sooq taaneqartarpa?
upernaakkut sikueriartulersarpoq, sikullu ataani silarsuaq pinngortoq issittup narsaateqarfiatut taaneqartarpoq. Soormitaava?

ILLEQQAT	q. 18 og 20
Sikuminermi illeqqat 22-it takuneqarsinnaapput. Illeraq issittumi inuussutissat uiguleriiaani pingaaruteqarluinnarpoq. Quajaatit isaannarmik takuneqarsinnaanngitsut, sikup ataani inuunermut naleqqussarsimasut, nerisarai. Qeqertarsuup Tunuani Kangianilu illeraq orsoqarluartuuvoq taaguuteqarluni Calanus.

Atuartut makku pillugit oqaloqatigissavatit:
imaani inuussutissat uiguleriiaat suunersut
uumasut sorliit illeqqanik inuussuteqarnersut
illeqqap Ilulissat Kangiani inuunermut immikkut pingaaruteqassusaanik 
taaguut naleqqussarneq qanoq isumaqarnersoq

KINGUPPAK	q. 25-26
Sikuminermi kinguppaat arfinillit takuneqarsinnaapput. Kinguppak angutiviaaqqaariarluni arnavianngortarpoq. Ukiut arfinillit siulliit miss. angutiviaasarpoq. Taava tamatuma kingorna suiaassusaa nikittarpoq arnavianngorluni.
Kinguppak aalisakkanut pissuseqatigiiaanut arlalinnut inuussutaavoq pingaarutilik Ilulissanilu aalisarnermi aningaasarsiornermi annertuumik pingaaruteqarluni.
Atuakkami peqquit allat marluk pillugit atuarneqarsinnaapput: peqquit qaamasartut aamma saattuaq.
Peqquit mikisut illeqqanik taaneqartarput. ”Immap sikuata ivigaanik killuisartunik” aamma taaneqartarput.

Atuartut makku pillugit oqaloqatigikkit:
oqaaseq hermafrodit qanoq isumaqarnersoq
kinguppaat qanoq isikkoqarnersut
peqquit suna ilisarnaatigineraat
peqquit allat Qeqertarsuup Tunuani Ilulissallu Kangiani uumasuunersut
illeqqat qanoq isillutik sikup ataani quajaatinik kiliortuisarnersut taamaattumillu soorlu immap sikuata ivigaanik killuisartunik taaneqartarpat

QALERALIK	q. 32-37
Sikuminermi qaleralik qeqquanit ujaqqanillu ungaluneqarsimasoq takuneqarsinnaavoq. Qaleralik Ilulissat Kangiani aalisakkani amerlanerpaapput Qeqertarsuullu Tunuaniittuni qaleralinnit pualanerulaarluni. Tamaani Davistrædimi suffisarfimmit takkuteqqaaranngami inuunini naallugu uumasarpoq.
Qaleralik 120 cm-sut angissuseqalersinnaavoq 45-50 kg-nillu oqimaassuseqalersinnaalluni.
Atuakkami aalisakkat marluk allat pillugit atuarneqarsinnaapput: eqalugaq eqalussuarlu.

Atuartut makku pillugit oqaloqatigikkit:
qaleralik qanoq angissuseqalersinnaava?
sooq qaleralik saattukujuujuva?
uumasut allat suut Ilulissat Kangiani nalunnginneraat.

AATAAQ	q. 41 og 46
Sikuminermi aataaq piaralik takuneqarsinnaavoq. Puisi inersimasoq taartumik niaqoqarpoq tunualu histip kamippaatut ilusilimmik titartagartaqarpoq. Aamma aataarsuarmik taaneqartarpoq.
Aataaq puisit sukkanersaraat. Nunarsuup affaani avannarlermi puisini nalinginnaanerpaavoq tusintilikkuutaarlutillu ataatsimoortarput. Puisip piaraa sikumi inunngortarpoq. Atuakkami puisi alla pillugu atuarsinnaavusi: natseq.

Atuartut makku pillugit oqaloqatigikkit:
puisi inersimasoq qanoq isikkoqarnersoq
puisip piaraa sooq qaqqorilluinnartuunersoq
aataaq qanoq naluttarnersoq (aarluarsuttut nalunneq), taamaattumillu puisit akornanni sukkanersannguutigalugu
natsip aataallu isikkumikkut assigiinngissusaat. Atuartut atuakkami qupperneq 44 aamma 45 isiginnaassavaat.

ARFIVIK	q. 49 og 51
Sikuminermi arfiviit pingasut ujaqqanit ungaluneqarsimasut takuneqarsinnaapput. Arfivik soqqaliuvoq nunarsuarmilu miluumasuni inuunertunerpaajulluni. Arfivik illeqqanik pualasuunik uumasuaqqanillu planktoninik inuussuteqarpoq. Arfivik ukiut 200-it sinnerlugit ukioqalersinnaavoq.
Atuakkami arferit allat marluk pillugit atuarsinnaavusi: qipoqqaq aamma qilalugaq qernertaq.

Atuartut makku pillugit oqaloqatigikkit:
arfeq soqqalik, uumasut annersaat, uumasunik minnerpaanik inuussuteqarnera
arfernik soqqalinnik allanik nalunngisaqarnersut 
arferit miluumasuupput. Miluumasup suna ilisarnaatigaa?
qipoqqat versit aalajangersimasut tulleriiutaarlugit erinarsortarnerat ilisimaneraat
qilalugaq qernertaq Issittup imartaata ataatsimik tuugalittut taaneqartarpoq. Soormitaava?

Pulaareernerup kingorna suliassatut siunnersuutit allat 

Klassimi ataatsimoorlusi inaarutaasumik eqikkaassaasi, atuartullu eqimattannguakkuutaarlutik akissutitik oqaloqatigissutigissavaat. Atuartut ataasiakkaat tamarmik akissutiminnik saqqummiussinissaat pingaaruteqarpoq. Eqimattat akissutit pitsaanerpaat toqqassavaat, taakkulu atuaqatiminnut tamanut tusarliutissavaat.

Atuakkami quppernermi 13-mi asseq aallaavigalugu taaguut imaani inuussutissat uiguleriiaat pillugu suliarsi nangissavarsi.

